
Urtarrilaren 29an Zizur Nagusian, Sarrigurenen, Iruñean, Antsoainen eta Cordovillan 2.130 etxebizitza babestu esleitzeko kanpaina publikoa hasiko da

VINSA sozietate publikoak Iruñeko Gorriti kalean duen bulegoaren eta www.vinsanavarra.es web orriaren bidez tramitatuko ditu eskaerak
Ostirala, 2007ko urtarrilaren 26a.  Datorren urtarrilaren 29an Zizur Nagusian, Eguesibar-Sarrigurenen, Iruñean, Antsoainen eta Galar-Cordovillan eraikiko diren 2.130 etxebizitza babestu esleitzeko kanpaina publikoa hasiko da. Horrela adierazi du Ingurumen, Lurraldearen Antolamendu eta Etxebizitza kontseilariak, José Andrés Burguete Torresek, ondorengo herrietako alkateekin batera: Zizur Nagusikoa, Luis María Iriarte; Eguesibarrekoa, Josetxo Andía; Iruñekoa, Yolanda Barcina; Antsoaingoa, Alfredo García; eta Galarkoa, Ricardo Ariz.


Kanpaina osatzen duten 2.130 etxebizitza babestuetatik 1.860 salerosketarako dira, eta 270 alokairuko etxebizitzetarako dira. Zizur Nagusiak salerosketarako 799 etxebizitza babesturen eraikuntza izango du; Sarrigurenen salerosketarako 617 etxebizitza egingo dira; Iruñean, salerosketarako 300 etxebizitza eta alokairurako 270 eskainiko dira; Antsoainen, salerosketarako 76 etxebizitza egongo dira; eta Cordovillan salerosketarako 68 etxebizitza egingo dituzte.


Erregimen orokorrean egongo diren alokairurako etxebizitzei dagokienez, 70m² izango dituzte, eta erregimen berezikoak 50 eta 90 m² bitartekoak izango dira, logela bakarra, bi edo hiru izan baititzakete. Erosketarako direnak, erregimen orokorrean, 50 eta 90 m² bitartekoak izango dira eta prezio tasatukoak 50 eta 120 m² bitartekoak, familia ugarientzat izango direnek lau logela izan behar baitituzte.

Etxebizitza horietakoren bat eskuratzeko interesa duten pertsonek eskaera orria eta esplikazio-katalogoa urtarrilaren 29tik otsailaren 17ra (bi egunak barne) eskuratu ahal izango dituzte. Dokumentazioa VINSAk Iruñeako Gorriti, 24-etxabean duen bulegoan edo www.vinsanavarra.es interneteko helbidean eskura daiteke. Egun horietan ere, eskaera eta dokumentazio osoa aurkezteko aurrez adostutako hitzordua eskatu behar da 902 200 712 telefonoan (astelehenetik ostiralera 8etatik 20etara eta larunbatetan 9etatik 14etara) edo web helbidean.


Etxebizitza horien esleipenerako dokumentazioa eta eskaera orria, aurrez adostutako hitzorduaren bidez, otsailaren 5etik 28ra aurkeztu behar dira Iruñeko Gorriti kaleko 24-etxabean. Publikoa artatzeko ordutegia astelehenetik ostiralera 8etatik 20etara izango da etenik gabe, eta larunbatetan 9etatik 14etara.


Kanpainan, salerosketarako eta alokairurako etxebizitzen eskaerak bete ahal izango dira, baina bien esleipenduna ezin izango da izan. Gogoratu behar da etxebizitzen azken esleipen-kanpaina 2006ko urtarrilean egin zela (2.253 etxebizitza babestu Sarriguren, Orkoien eta Ezkabako bigarren fasean).
Salerosketarako etxebizitzen baremoa eta esleipenerako baldintzak
Etxebizitzen esleipena baremo bakarraren arabera egingo da, Nafarroan Etxebizitzetarako Babes Publikoari buruzko 2004ko ekainaren 24ko Foru Legearekin eta etxebizitzaren arloko jarduketa babesgarriei buruzko 2006ko urtarrilaren 9ko 4. Foru Dekretuarekin bat.

Horrela, salerosketarako etxebizitzen esleipena egin ahal izateko, ondorengo puntuak hartuko dira kontuan: etxebizitza beharrak (gehienez 55 puntu); familia-unitatean %65eko edo gehiagoko minusbaliotasun maila duen pertsona edo pertsonak izatea (5 puntu pertsona bakarragatik eta 10 puntu bi edo gehiagorengatik); etxebizitza-kontu bat edukitzea PFEZaren dedukziorako eskubidearekin eta eskaerak aurkezterako epea bukatzerako 6000 euro dituena (6 puntu) eta gainera, 1,5 puntu jasoko dira aipatutako kontu horren urte bakoitzeko lehen aipatu dugun epea bukatzerakoan; Nafarroako herriren bat erroldatze etengabea (10 puntu 4 eta 7 urte bitartean bada, eta 20 puntu 7 urte baino gehiagokoa bada); eskatzaileen adina (5 puntu 35 urte baino gutxiago baditu edo 65 urte baino gehiago); eta kide bakarreko familiek (10 puntu).
Minusbaliotasun motriz larriak, %65 edo gehiagoko minusbaliotasuna, edo terrorismoaren, genero indarkeriaren biktima, edo familia ugarietakoak diren eskatzaileei, Nafarroan Etxebizitzarako Babes Publikoari buruzko ekainaren 24ko 8/2004 Foru Legeak %3a gordetzen diete.

Etxebizitzak puntuazioaren ordenan esleituko dira; berdinketa baldin balego, diru-sarrera familiar ponderatu baxuena duten eskatzaileen alde egingo da. Lehenik, erregimen orokorreko etxebizitzak esleituko dira, eskariaren orrian zehaztu den leku eta logela kopuruaren arabera. Azkenik, prezio tasatuko etxebizitzak esleituko dira, eskariaren orrian zehaztu den leku eta logela kopuruaren arabera. Eskatzaile bakoitzeko esleipen bat bakarrik egingo da. Hutsik geratzen diren etxebizitzak itxaron zerrendan geratuko diren eskatzaileei eskainiko zaizkie.

Kanpaina horretan salerosketarako etxebizitza baten esleipenera aurkeztu nahi duten pertsonek ondorengo baldintzak bete beharko dituzte:
· Etxebizitza baten jabe ez izatea edo azken bost urteotan etxebizitzarik ez eman izana, etxebizitzarako araudian jasotzen diren salbuespenetan izan ezik.

· Eskatzaileek eta beren ezkonlagun edo izatezko bikoteak gutxienez 10 kilometrora dagoen beste etxebizitza babestu bat propietatean hartu ez izana, eta Etxebizitza Departamentuak etxebizitza berriari dagokion kontratua aurkeztu baino 30 hilabete aurreko epean ikus-onetsi izana.

· Nafarroan erroldatua egotea.

· 2004 eta 2005eko errenta aitorpenak aurkeztea, eta ondorengo gutxieneko diru-sarrera bete beharko dira: erregimen orokorreko Babes Ofizialeko Etxebizitza, 9.000 euro zerga-oinarriaren zati orokorrean gehi zerga salbuetsiak; eta Prezio Tasatuko Etxebizitza, 12.000 euro zerga-oinarriaren zati orokorrean gehi zerga salbuetsiak. 2005eko errenta aitorpenaren diru-sarreraren gehiengoak Babes Ofizialeko Etxebizitzan ezin du IPREM 5,5 bider pasa (ondorio askotarako errenta-adierazle publikoa) eta Prezio Tasatuko Etxebizitzan IPREM 7,5 bider. Diru-sarreretan familia-unitatean zenbat kide dauden hartzen da kontuan.
· Promozioaren nobedade gisa, genero indarkeriako biktimek eta %65 edo gehiagoko minusbaliotasuna dutenek edo minusbaliotasun motriz larria dutenek ez dute gutxiengo diru-sarreren aitorpena aurkeztu beharko.

· Eskatzailearen ondasunen zerga-oinarriak Ondasunaren gaineko Zergan aitortzea behartzen badu, ez da eskaria onartuko.
Babes ofizialeko etxebizitzetarako diru-laguntzak ondorengo hauek dira: %16 arte IPREM 1,5 bider; %13 IPREM 1,5etik 2,5 bider arte; eta %8 IPREM 2,5etik 3,5 bider arte. Prezio tasatuko etxebizitzen kasuan diru-laguntzak ondorengo hauek dira: %6 IPREM 1,5 bider; %4 IPREM 1,5etik 2,5 bider arte; eta %2 IPREM 2,5etik 3,5 bider arte. Diru-sarreretan familia-unitatean zenbat kide dauden hartzen da kontuan.
Bestalde, 2006ko urtarrilean onartu zen etxebizitzen arloan jarduketa babesgarriei buruzko Foru Dekretuak IPREM 3,5 bider baino gehiagoko familia ugarien diru-sarrerak ez direnentzat diru-laguntza osagarri aurreikusten du, erregimen orokorreko familia ugariak badira %3, eta %6 kategoria berezikoak badira.

Alokairurako etxebizitzen baremoa eta esleipenerako baldintzak
Alokairurako etxebizitzen esleipena egin ahal izateko, ondorengo puntuak hartuko dira kontutan:

Erregimen bereziko etxebizitzetarako: etxebizitza beharrak (gehienez 30 puntu); egoera pertsonal edo familiarrak, besteak beste, menpeko haurrak, minusbaliotasun fisikoa eta psikikoa dutenak, eskatzailearen minusbaliotasun legala eta etxebizitza-kontuaren desgrabazioa; errenta familiarra (gehienez 10 puntu); eta beste alde batzuk, adibidez, Iruñean 2000ko urtarrilaren 1etik etengabe erroldatua egotea (15 puntu) eta familiaren etxeetan edo etxebizitza batean alokairuan urtebete baino gehiago egotea (8 puntu).
Erregimen orokorreko etxebizitzetarako: etxebizitza beharrak (gehienez 55 puntu); egoera pertsonal eta familiarrak; diru-sarrera familiarrak (gehienez 10 puntu); eta genero indarkeriaren biktimentzako puntuazio zehatza (15 puntu).

Etxebizitzak puntuazio ordenan esleituko dira; ; berdinketa baldin balego, diru-sarrera familiar ponderatu baxuena duten eskatzaileen alde egingo da. Lehenik, erregimen bereziko etxebizitzak esleituko dira, eskariaren orrian zehaztu den leku eta logela kopuruaren arabera. Azkenik, erregimen orokorreko etxebizitzak esleituko dira, eskariaren orrian zehaztu den leku eta logela kopuruaren arabera. Eskatzaile bakoitzeko esleipen bat bakarrik egingo da. Hutsik geratzen diren etxebizitzak itxaron zerrendan geratuko diren eskatzaileei eskainiko zaizkie.

Garrantzitsua da nabarmentzea, X batekin adieraziz, eskatzaileek leku eta logela kopuruaren nahia adierazi ahal izango dutela.

Kanpaina horretan alokairurako etxebizitza baten esleipenera aurkeztu nahi duten pertsonek ondorengo baldintzak bete beharko dituzte:
· Etxebizitza baten jabe ez izatea edo azken bost urteotan etxebizitzarik ez eman izana, etxebizitzarako araudian jasotzen diren salbuespenetan izan ezik.

· Eskatzailearen ondasunen zerga-oinarriak Ondasunaren gaineko Zergan aitortzea behartzen badu, ez da eskaria onartuko.
· Nafarroan erroldatua egotea.
· 2005eko errenta aitorpena aurkeztea, gutxieneko 8.000 euro zerga-oinarriaren zati orokorrean gehi zerga salbuetsiak. 2005eko errenta aitorpenaren diru-sarreraren gehiengoak ezin du erregimen berezian IPREM 2,5 bider pasa (ondorio askotarako errenta-adierazle publikoa) eta erregimen orokorrean IPREM 5,5 bider. Diru-sarreretan familia-unitatean zenbat kide dauden hartzen da kontuan.
· Eskatzailearen ondasunen zerga-oinarriak Ondasunaren gaineko Zergan aitortzea behartzen badu, ez da eskaria onartuko.
Erregimen bereziko etxebizitzentzako diru-laguntzak honakoak dira: %75 arte IPREM behin; %50 arte IPREM 1,4 bider; eta %25 IPREM 1,7 bider arte. Diru-sarreretan familia-unitatean zenbat kide dauden hartzen da kontuan.

Alokairuari dagokionez, Nafarroan Errentaren Aitorpenean %15eko dedukzioa dago, gehienez 601 euroko dedukzioarekin, bi baldintza betez: subjektu pasiboak 30.000 euro baino gehiagoko errenta ez izatea eta alokairuagatik ordaindutakoa eskatzailearen %10 baino gehiagokoa izatea.

VINSAk azken egunotan, postaz promozioaren 6.000 katalogo baino gehiago bidali dizkie, baita berariazko eskaera orriak ere, pasa diren promozioetan parte hartzeagatik bere datu-basean azaltzen ziren pertsona guztiei. Horrela, VINSAko bulegora joan behar izana ekiditen da edo Internetetik jaitsiz, kudeaketa-lanak erraztuz.

